
TRANSCHEGARAVIY ZARAR YETKAZISH OQIBATIDA 
VUJUDGA KELGAN NIZOLARNI HAL QILISHDA 

XALQARO XUSUSIY HUQUQNING OʻRNI 
Avliyoqulov Bekmirza Bektemirovich, 

Toshkent davlat yuridik universiteti 
Ommaviy huquq fakulteti tyutori 

ORCID: 0009-0005-1201-931X
e-mail: bekavliyoqulov@gmail.com  

Annotatsiya. Juda tez surʼatlar bilan oʻsib borayotgan global iqtisodiy munosabatlar, savdo 
va ishlab chiqarish jarayonlari bilan bogʻliq faoliyatlar natijasida yuzaga kelayotgan nizolar va 
ularning samarali yechimlarini ishlab chiqish bugungi kunda dolzarb ahamiyat kasb etmoqda. Mazkur 
tadqiqot ishi bu kabi muammolarni hal qilishning huquqiy asoslarini ishlab chiqishda xalqaro xususiy 
huquqning roli qanchalik muhimligini ilmiy faktlar, nazariy tahlillar va amaliy misollar yordamida 
ochib beradi. Shuningdek, ushbu maqolada sohaga taalluqli raqamli iqtisodiyot va hududiy savdo 
bitimlari kabi hozirgi kundagi masalalar tadqiq qilinib, ushbu zamonaviy muammolarni hal qilishda 
xalqaro xususiy huquq vositalarining moslashuvchanligi ham oʻrganilgan. Shuningdek, maqola 
bugungi kunda transchegaraviy iqtisodiy munosabatlarda xalqaro xususiy huquqning tutgan rolini 
mustahkamlash uchun olib borilayotgan ilmiy ishlar uchun muhim xulosalarni taqdim etadi. Xalqaro 
xususiy huquqning rivojlanishi va tegishli sohaga moslashishi uchun beriladigan takliflar uning 
kelajakda paydo boʻlishi mumkin boʻlgan nizolarni hal qilish va transchegaraviy faoliyatni yangi 
bosqichga koʻtarishga hissa qoʻshadi.

Kalit soʻzlar: xalqaro xususiy huquq, transchegaraviy zarar, huquqni tanlash, arbitraj, kollizion 
huquq, prinsip, globallashuv

РОЛЬ МЕЖДУНАРОДНОГО ЧАСТНОГО ПРАВА В РАЗРЕШЕНИИ СПОРОВ, 
ВОЗНИКАЮЩИХ В РЕЗУЛЬТАТЕ ПРИЧИНЕНИЯ ТРАНСГРАНИЧНОГО УЩЕРБА

Авлиёкулов Бекмирза Бектемирович, 
тьютор факультета публичного права 

Ташкентского государственного юридического университета 

Аннотация. Стремительное развитие глобальных экономических отношений, а 
также активизация деятельности, связанной с торговыми и производственными 
процессами, обусловливают рост числа споров и актуализируют необходимость 
выработки эффективных механизмов их разрешения. В настоящем исследовании на 
основе научных фактов, теоретического анализа и практических примеров раскрывается 
значимость роли международного частного права в формировании правовых основ 
урегулирования подобных споров. Также исследуются актуальные вопросы, относящиеся 

к цифровой экономике и региональным торговым соглашениям, и анализируется гибкость 
инструментов международного частного права при решении современных правовых проблем 
в трансграничных отношениях. Кроме того, статья содержит выводы, имеющие значение 
для дальнейших научных исследований, направленных на укрепление роли международного 
частного права в системе трансграничных экономических связей. Сформулированные 
предложения, касающиеся развития и адаптации международного частного права к 
потребностям соответствующей сферы, способствуют повышению его эффективности в 
разрешении потенциальных споров и выводу трансграничной деятельности на качественно 
новый уровень.

Ключевые слова: международное частное право, трансграничный ущерб, выбор права, 
арбитраж, коллизионное право, принцип, глобализация

THE ROLE OF PRIVATE INTERNATIONAL LAW IN RESOLVING DISPUTES ARISING 
FROM TRANSBOUNDARY DAMAGE 

Avliyoqulov Bekmirza Bektemirovich, 
Tutor of the Faculty of Public Law, 

Tashkent State University of Law

Abstract. Today, the development of effective solutions to conflicts arising as a result of 
activities related to the rapidly growing global economic relations, trade, and production processes 
is of great importance. This research work, using scientific facts, theoretical analyses, and practical 
examples, reveals the importance of the role of private international law in the development of the 
legal framework for solving such problems. This article also examines current issues related to the 
sector, such as the digital economy and regional trade agreements, and explores the flexibility of 
private international law instruments in addressing these contemporary challenges. The article 
also presents important conclusions for scientific work being carried out today to strengthen the 
role of international private law in cross-border economic relations. Proposals for the development 
and adaptation of international private law to the relevant field will contribute to the resolution of 
disputes that may arise in the future and raise transboundary activities to a new level.

Keywords: international private law, transboundary damage, choice of law, arbitration, conflict of 
law, principle, globalization

Kirish
Tadqiqotlar shuni koʻrsatmoqdaki, xal-

qaro xususiy huquq tamoyillari xalqaro sav-
do va oʻzaro transchegaraviy munosabatlar 
jarayonida kelib chiqadigan nizolarni hal 
etishda asosiy manbalardan biri boʻlib xiz-
mat qilmoqda. Bundan tashqari, mazkur hu-
quq sohasi huquqni tanlash, mojarolarni hal 
qilish jarayonlarini yuritish va boshqa mu-
rakkab masalalarni oʻz ichiga oluvchi trans-
chegaraviy tranzaksiyalarni amalga oshi-
rish mexanizmlari bilan taʼminlaydi. Ushbu 
tadqiqot ishida huquqiy qoidalar, huquqni 
tanlash hamda chiqarilgan qarorlarning ba-
jarilishi kabi huquqiy prinsiplarni oʻrganish 

orqali xalqaro xususiy huquq sohasi trans-
chegaraviy savdo-iqtisodiy munosabatlarni 
toʻgʻri tahlil qilish va ularning qonuniyligini 
taʼminlashda muhim ahamiyat kasb etishi is-
botlab berishga harakat qilingan. Huquqiy 
prinsiplar vujudga kelgan transchegaraviy ni-
zolar davrida samarali yechim ishlab chiqish 
uchun sudlar va arbitrajlarga qonuniy asos 
yaratadi hamda tomonlarning hech biri mu-
ayyan arbitraj yoki nizoli yuridik qarorlarni 
qabul qilishga majburlanmasligini kafolatlay-
di. Tomonlar shartnomaviy munosabatlardan 
kelib chiqadigan nizolarni hal etish uchun 
davlat sud(lar)ini aniq tanlagan hollarda bun-
day kelishuv odatda sudni aniq tanlash yoki 

aniq yurisdiksiya bandi deb ataladi. Ammo 
turli yurisdiksiyalar mavjud boʻlgan, ayniq-
sa, nizo bir nechta huquq tizimlari doirasida 
yuzaga kelgan holatlarda ushbu prinsiplarni 
qoʻllashdagi nomuvofiqliklar muayyan qiyin-
chiliklarni keltirib chiqarishi mumkin (Okoli 
& Yekini, 2024).

Tadqiqot natijalari transchegaraviy nizo-
larning huquqiy yechimida huquqni tanlash 
prinsipining ahamiyatini yoritib, tomonlar-
ga oʻzlari tuzadigan kelishuvlarda maqbul 
huquqni tanlashlariga koʻmaklashadi. Bu 
huquqiy aniqlikni oshirish, xalqaro munosa-
batlarda ishonchning muhim elementlarini 
belgilab olish imkonini beradi. Shuningdek, 
ushbu ilmiy ish oʻzaro hamohanglikdagi, ay-
niqsa, anʼanaviy huquqni tanlash prinsipini 
qoʻllash murakkab boʻlgan raqamli savdo bi-
lan bogʻliq holatlardagi boʻshliqlarni belgilab 
koʻrsatadi. Arbitraj Nyu-York konvensiyasi 
orqali tasdiqlangan moslashuvchanlik va maj-
buriylik xususiyati bilan xalqaro nizolarni hal 
etishda muhim mexanizm sifatida eʼtirof eti-
ladi. Biroq milliy arbitraj huquqi va amaliyoti 
oʻrtasidagi farqlar ushbu mexanizmning sa-
maradorligini pasaytirib yuborish ehtimolini 
yuzaga keltiradi (Avliyoqulov, 2023).

Shuningdek, tahlillar shuni koʻrsatadiki, 
xorijiy sud qarorlarining bajarilishi xalqaro 
xususiy huquqda uzoq vaqtdan beri muam-
moli masala boʻlib kelmoqda. Majburlov ja-
rayonlarini muvofiqlashtirishga qaratilgan 
Sudni tanlash toʻgʻrisidagi Gaaga xalqaro 
konvensiyasi kabi huquqiy vositalar mavjud 
boʻlishiga qaramay, ushbu normalarni mil-
liy qonunchilikka implementatsiya qilishda-
gi sezilarli farqlar ularning amaliy taʼsirini 
kamaytirmoqda. Natijada huquqiy noaniq-
liklar mavjud boʻlgan turli yurisdiksiyalar 
oʻrtasidagi nizolarni amaliyotda hal etish ya-
nada murakkablashmoqda.

Xalqaro xususiy huquq xalqaro darajada-
gi shartnomalar, transchegaraviy harakatlar 
natijasida vujudga keladigan nizolarni hal 
qilishda muhim asos sifatida xizmat qiladi. U 
turli qoidalar va prinsiplarni oʻz ichiga oladi, 

transchegaraviy huquqiy masalalarni hal qi-
ladi, yurisdiksiya, tegishli qonun, xorijiy sud 
qarorlarini tan olish va tatbiq qilish kabi ma-
salalarni oʻz ichiga oladi. Xalqaro iqtisodiy va 
shartnomaviy munosabatlar kengayib borar 
ekan, xalqaro xususiy huquqning ushbu mu-
nosabatlarni tartibga solishdagi ahamiyatini 
eʼtibordan chetda qoldirib boʻlmaydi.

Xalqaro xususiy huquqning maqsadi tur-
li yurisdiksiyalar murojaat qilishi mumkin 
boʻlgan oʻziga xos qonun-qoidalar tizimi mav-
jud xorijiy elementlarni oʻz ichiga oluvchi 
nizolarni hal qilishdir. Bu turli davlatlarga 
mansub tomonlar oʻrtasida tuziladigan shart-
nomalar asosida yuzaga keladigan transche-
garaviy munosabatlarda oldindan huquqiy 
aniqlikni taʼminlovchi muhim huquq sohasi 
hisoblanadi. Nizolarning oldini olish va oqi-
batlarini boshqara olish funksiyasi bilan xal-
qaro xususiy huquq sohasi dunyo mamlakat-
lari fuqarolari uchun zarurdir. 

Shuningdek, xalqaro xususiy huquq yuri-
dik chegaralarni belgilashda ham muhim rol 
oʻynaydi. U qaysi sud nizoni koʻrib chiqishga 
haqli ekanligini va tomonlar oʻrtasidagi shart-
nomaviy majburiyatga amal qilish qaysi qo-
nun doirasida boʻlishini belgilab beradi. Bu 
aniqlik transchegaraviy aloqalarda muhim 
boʻlib, ular uchun shartnomaviy munosabat-
larga kirishishdan avval taxminiy huquqiy 
asosga suyanish kafolatini taqdim etadi. 

Asosiy qism
Mazkur tadqiqotimiz davomida transche-

garaviy zarar yetkazishdan kelib chiqadigan 
majburiyatlarni tartibga solishda xalqaro xu-
susiy huquqning bir qancha prinsiplari mav-
judligini koʻrishimiz mumkin: bu prinsiplar 
yurisdiksiya, taalluqli huquq hamda xorijiy 
sud qarorlarini tan olish va tatbiq qilish kabi-
lardan iborat.

Yurisdiksiya – sudning ishlarni koʻrish va 
yakuniy qarorni eʼlon qilish layoqati (huqu-
qi). Transchegaraviy munosabatlarda turli 
xil yurisdiksiyalar ishtirok etishi sababli ta-
alluqli yurisdiksiyani aniqlash bir muncha 
murakkab jarayon hisoblanadi. Xalqaro xusu-

siy huquq esa qaysi tomonning milliy qonuni 
qoʻllanishi, shartnoma imzolangan joy qaysi 
davlat hududida joylashgani kabi omillarga 
tayangan holda taalluqli sudni aniqlash imko-
niyatlarini taʼminlaydi.

Yurisdiksiya aniqlab olingandan soʻng 
birinchi navbatda qilinadigan ish nizoni hal 
qilish uchun huquqni tanlash hisoblanadi. 
Xalqaro xususiy huquq transchegaraviy za-
rar keltirib chiqargan holatda unga taalluqli 
boʻlgan huquqiy asosni aniqlashda kollizion 
huquq qoidalaridan foydalanadi. Tomonlar-
ning qonunni tanlashi tomonlarga nafaqat 
har qanday mamlakat qonunini, balki xalqaro 
shartnomalar va ularning qoʻllanishini ham 
tanlash imkonini beradi (Gulyamov & Avliyo-
qulov, 2025). 

Tan olish va tatbiq qilish xalqaro xususiy 
huquqning samaradorligi xorijiy davlatlar 
sudlarining milliy darajada tan olinishi va 
tatbiq qilinishi bilan uzviy bogʻliqdir. Xalqaro 
tranzaksiyalar jarayonida vujudga keladigan 
munosabatlar uchun boshqa yurisdiksiyalar 
tomonidan tan olinadigan oʻz huquqiy asosla-
rining mavjudligi majburiyatlarga rioya qilish 
va huquqlar himoyasi uchun zaruriy omil hi-
soblanadi. 

Mazkur prinsiplar xalqaro aloqalar va sav-
do munosabatlarini huquqiy jihatdan yanada 
ishonchli qiladigan barqaror muhitni shakl-
lantirishga xizmat qiladi.

1. Globallashuvning xalqaro xususiy hu-
quqqa taʼsiri. Globallashuv jarayoni xalqaro 
xususiy huquqning rivojlanishiga oʻzining 
juda katta taʼsirini oʻtkazmoqda. Savdo-sotiq, 
ishlab chiqarish, mol ayriboshlash transche-
garaviy darajaga chiqib borgani sari, uning 
ishtirokchilari ayro huquqiy tizimlar va 
bir-biridan farqlanuvchi meʼyoriy-huquqiy 
asoslarga duch keladi. Ushbu boʻlim global-
lashuv qanday qilib xalqaro xususiy huquqni 
oʻzgartirganligi va uning nizolarni hal qilish-
dagi oʻrnini tasvirlab beradi.

Globallashuvning asosiy taʼsirlaridan biri 
transchegaraviy sud ish yurituvining sezilarli 
darajada ortishidir. Bugungi kunda kompa-

niyalar turli yurisdiksiyalar mavjudligi, shu-
ningdek, nizoni hal etishda kichik, ammo mu-
him huquqiy nomuvofiqliklarni aniqlash za-
rurati kabi murakkabliklarga duch kelmoqda. 
Xalqaro xususiy huquq aynan mana shu mu-
ammolarni hal etish uchun yurisdiksiya orga-
nini aniqlash va qoʻllanadigan huquqni belgi-
lash boʻyicha aniq koʻrsatmalar ishlab chiqish 
orqali samarali mexanizmlarni taʼminlaydi.

Shu bilan birga, globallashuv jarayoni 
yurisdiksiyalar oʻrtasida huquqiy standart-
larning muvofiqlashuvini ham ragʻbatlan-
tirmoqda. Xalqaro nizomlar va konvensiya-
lar kabi huquqiy instrumentlarning asosiy 
maqsadi xalqaro xususiy huquq prinsiplari 
doirasida bir xillikni taʼminlash hamda ni-
zolarni hal etishning soddaroq va barqaror 
mexanizmlarini ishlab chiqishdan iborat. 
Ushbu muvofiqlashuv, ayniqsa, bir nechta 
davlatlar hududida savdo-sotiq va iqtisodiy 
faoliyat olib boruvchi xususiy kompaniyalar 
uchun huquqiy oqibatlarning barqarorligini 
taʼminlash nuqtayi nazaridan muhim ahami-
yat kasb etadi.

Bundan tashqari, globallashuv jarayoni 
xalqaro xususiy huquq sohasi mutaxassislari 
oldiga yangi qiyinchiliklarni ham qoʻymoqda. 
Turli davlatlarning huquqiy madaniyati va 
amaliyotidagi farqlar sababli mutaxassislar 
qonunlarning yurisdiksiyalararo qoʻllanishi 
va ularning implementatsiyasi bilan bogʻliq 
bahsli vaziyatlarga duch kelmoqda. Mazkur 
farqlarni aniqlash va samarali boshqarish 
mahalliy huquq normalari bilan bir qatorda 
xalqaro huquqiy standartlarni ham chuqur va 
tizimli ravishda tushunishni talab etadi (Ima-
mova, 2024).

2. Xalqaro xususiy huquq sohasidagi qiyin-
chiliklar. Xalqaro xususiy huquqning muhim 
ahamiyatiga qaramasdan, xalqaro iqtisodiy 
munosabatlarda uning ijobiy taʼsirini chek-
lovchi bir qator muammolar mavjud. Xalqa-
ro xususiy huquq chet el elementi mavjud 
boʻlgan murakkab munosabatlarga nisbatan 
qoʻllanadigan kollizion tamoyillar tizimi or-
qali namoyon boʻlishini inobatga olgan holda, 

ushbu boʻlimda huquqiy kolliziya, huquqiy 
standartlarning xilma-xilligi hamda sud qa-
rorlarini ijro etish bilan bogʻliq muammolar 
muhokama qilinadi (Kaal & Painter, 2012). 

Yuridik kolliziya odatda maʼlum nizo-
ni hal qilishda bir qancha yurisdiksiyalar 
qoʻllangan holatlarda yuzaga keladi. Oqibat-
da oʻzlarining manfaatlariga mos keladigan 
yurisdiksiyani tanlashga intilishlari tomonlar 
oʻrtasida bahsli vaziyatlarga sabab boʻladi. Bu 
kabi kolliziyalar mavjud nizolarni hal qilishga 
boʻlgan urinishlarni qiyinlashtirishi, yechim-
ning choʻzilishi yoki umuman nomaqbul nati-
jalarga olib kelishi mumkin. 

Bundan tashqari, yurisdiksiyalararo hu-
quqiy standartlarning farqlanishi xalqaro 
munosabatlarda iqtisodiy hamkorlikka ki-
rishda ikkilanishni yuzaga keltiradi. Shartno-
mani talqin qilishdagi tafovutlar, mos stan-
dartlar va ijro etish mexanizmlari muzokara-
larni qiyinlashtirish, shuningdek notoʻgʻri 

tushunish yoki turlicha natijalarni kutish 
kabi nizolarni vujudga keltiradi 

Ijro etish masalalari xalqaro xususiy hu-
quq sohasidagi qiyinchiliklar orasida alohida 
oʻrin egallaydi. Koʻplab mamlakatlarda xo-
rijiy sudlarni tan olishning huquqiy asoslari 
boʻlishi bilan bir vaqtda ularni tatbiq qilish 
borasida bir qancha nomuvofiqliklar uchray-
di. Baʼzi holatlarda mahalliy sudlar xorijiy 
sud qarorlarini davlat siyosati yuzasidan yoki 
jarayonlardagi tafovutlar sababli rad qilishi 
mumkin (Kramer, 2013).

3. Xalqaro xususiy huquqda Arbitrajning 
roli. Arbitraj xalqaro xususiy huquq soha-
sidagi nizolarni hal qilishda eng maqbul 
koʻriladigan metod hisoblanadi. Maqolaning 
ushbu qismida arbitrajning anʼanaviy sudlov 
jarayonlari va nizolarni samarali hal qilishga 
qoʻshadigan hissasi tadqiq qilinadi.

Arbitraj ayniqsa transchegaraviy nizolar 
jarayonida sud ish yurituvidan koʻra bir qan-
cha qulayliklarni taqdim etadi. Birinchi mu-
him omil  maxfiylikdir. Arbitraj jarayonlari 
oʻz xususiyatiga koʻra yopiq boʻlib, iqtisodiy 
faoliyatning oʻziga xos jihatlarining omma-

ga oshkor etilishidan himoyalangan boʻladi. 
Ushbu maxfiylik tergov jarayonlarida chiqi-
shi mumkin boʻlgan maʼlumotlar obroʻlariga 
putur yetkazishini istamagan katta kompani-
yalar uchun muhim ahamiyatga egadir (Leh-
mann, 2020).  

Shuningdek, arbitraj oʻzlari uchun arbitr-
larni tanlash va oʻz xohishlariga koʻra biror 
sohaga xos protsessual qoidalarni tanlash-
da tomonlarga koʻproq imkoniyatlar taqdim 
etadi. Ushbu moslashuvchanlik xususiyati 
oʻzgarmas protsessual talablarga ega boʻlgan 
anʼanaviy sud ishlariga solishtirganda sama-
raliroq jarayonlarni qoʻllash imkonini beradi. 

Arbitraj qarorlarining ijrosi masalasi 
Nyu-York konvensiyasi kabi xalqaro hujjat-
lar bilan tartibga solinishi sababli xalqaro 
xususiy huquqda arbitrajning rolini yana-
da mustahkamlaydi. Ushbu konvensiyaga 
aʼzo boʻlgan mamlakatlar arbitraj qarorlarini 
tan olish va tatbiq qilish, boshqa yurisdiksi-
yalarni qoʻllash hamda arbitraj natijalariga 
boʻysunishni istayotgan tomonlarga buning 
uchun maqbul mexanizmlar bilan taʼminlash 
majburiyatini oladi (Michaels, 2004). 

4. Xalqaro xususiy huquq kelajagi. Oldinga 
qaraydigan boʻlsak, xalqaro xususiy huquq-
ning kelajagi mavjud transchegaraviy iqtiso-
diy munosabatlar hamda texnologiyalar rivoji 
bilan uzviy bogʻliq holda shakllanib boradi. 
Quyida ehtimoliy oʻzgarishlar va ularning ni-
zolarni hal etish amaliyotiga taʼsiri muhoka-
ma qilinadi.

Eʼtibor qaratish lozim boʻlgan oʻzgarish-
lardan biri – nizolarni hal qilish jarayonlarida 
texnologiyalarni qoʻllashning oʻsishi. Nizolar-
ni hal etishning onlayn platformalari sudlov 
jarayonlari yoki arbitraj usullariga muqo-
bil, yanada samarali yechimlarni izlayotgan 
tomonlar orasida tobora keng ommalashib 
bormoqda. Ushbu platformalar uzoq davom 
etadigan va katta xarajatlarni talab qiladi-
gan sud jarayonlarini qisqartirish bilan birga, 
nizolar boʻyicha tezkor natijalarga erishish 
imkonini ham yaratadi. Biroq avtomatlash-
tirish va avtonom tizimlar koʻpincha shax-

siy maʼlumotlarni toʻplash va qayta ishlash 
jarayonlarini oʻz ichiga oladi (OʻConnell & 
McCarthy, 2024).

Qolaversa, xalqaro iqtisodiy munosabat-
lar rivojlanib borgani sari yurisdiksiyalararo 
xalqaro xususiy huquq prinsiplarini oʻzaro 
uygʻunlashtirishga qaratilgan saʼy-harakatlar 
kuchayishi mumkin. Bunday urinishlar xalqa-
ro iqtisodiy jarayonlarda huquqiy natijalarni 
oldindan bashorat qilish imkoniyatini oshi-
rish bilan birga, yuridik kolliziyalarni kamay-
tirishni maqsad qiladi.

Shu bilan birga, madaniyatlar va huquqiy 
anʼanalar oʻrtasidagi farq bilan bogʻliq qiyin-
chiliklar saqlanib qoladi. Xalqaro xususiy hu-
quqning xalqaro iqtisodiy munosabatlarda 
asosiy vosita sifatida saqlanib qolishi uchun 
ushbu murakkabliklarni boshqarish huquq 
mutaxassislari, qonun ijodkorlari va yetakchi 
iqtisodiy soha vakillari orasida oʻzaro mulo-
qotni talab qiladi (Pistor, 2024).

5. Xalqaro xususiy huquqda huquqiy 
taʼlimning ahamiyati. Boʻlajak mutaxassislar-
ni xalqaro xususiy huquqning murakkablikla-
rini samarali hal qilish uchun zaruriy bilimlar 
bilan taʼminlashda huquqiy taʼlim juda mu-
him rol oʻynaydi. Maqolaning ushbu qismida 
taʼlim muassasalari tomonidan bilim oluvchi-
lar orasida xalqaro xususiy huquq prinsipla-
ri tushunchasi va ularni amaliyotda qoʻllash 
koʻnikmalarini shakllantirish masalalari yori-
tiladi.

Xalqaro huquqqa alohida eʼtibor qara-
tish amaliy mashgʻulotlardan foydalanish 
imkoniyatlarini ham oʻz ichiga olishi lozim 
va bu talabalarga transchegaraviy nizolar 
bilan bogʻliq hayotiy misollarni oʻrganish 
imkoniyatini beradi. Xalqaro xususiy hu-
quq masalalari toʻgʻrisida simulatsiya yoki 
namunaviy sud musobaqalari talabalarni 
amaliy koʻnikmalar bilan taʼminlash qato-
rida nizolarni samarali hal qilishda muhim 
ahamiyatga ega boʻlgan tanqidiy fikrlash 
koʻnikmalarini ham rivojlantiradi.

Qolaversa, iqtisodiy taʼlim sohasiga oid 
bilimlar bilan oʻzlashtirish kabi turli sohalar 

nuqtayi nazaridan qarash talabalarning iq-
tisodiy omillarning huquqiy yechimlar bilan 
qanday aloqalari borligi xususidagi bilimlari-
ni oshirishga xizmat qiladi. Bu kabi umumiy 
taʼlim boʻlajak mutaxassislarni nafaqat huquq 
sohasini tadqiq qilish, qolaversa, uning keng-
roq iqtisodiy ahamiyatini ham tushunishga 
yordam beradi (Ruhl & Dorsey, 2024 ).

Huquq sohasida faoliyat yuritadigan 
taʼlim muassasalari bilan iqtisodiy faoliyat 
bilan shugʻullanuvchi tomonlar oʻrtasidagi 
hamkorlikni rivojlantirish eng soʻnggi iqti-
sodiy muammolar bilan bogʻliq yechimlarni 
topishga koʻmaklashadigan samarali natija-
larni taqdim etadi. Tajribali mutaxassislar 
yoki tadbirkorlar orasidan taklif etiladigan 
maʼruzachilar oʻz tajribalarini ulashish orqa-
li nazariy bilim va amaliy koʻnikmalarni xal-
qaro xususiy huquq sohasiga qanday tatbiq 
etish mumkinligini namoyon etadi. 

6. Milliy sudlar va xalqaro arbitrajlarning 
ahamiyati. Milliy sudlar va xalqaro arbitraj-
larning oʻzaro bir-biriga taʼsiri xalqaro xusu-
siy huquqning vujudga keladigan nizolarni 
xalqaro miqyosda hal qiluvchi muhim omilla-
ridan biri hisoblanadi. Maqolamizning ushbu 
qismida har ikki usulning xalqaro xususiy hu-
quqdagi oʻrnini muhokama qilamiz.

Milliy sudlar xalqaro elementlar ishtirok 
etgan mahalliy darajadagi nizolarni hal etish-
ning asosiy vositasi hisoblanadi. Biroq ayrim 
hollarda ushbu sudlar yuridik cheklovlar va 
davlatlar oʻrtasidagi kollizion normalar sa-
babli muayyan qiyinchiliklarga duch kelishi 
mumkin. Bunday vaziyatlarda ayrim tomon-
lar xalqaro shartnomalar va kelishuvlarga 
tayanib faoliyat yuritadigan xalqaro arbitraj-
larga murojaat qilishni afzal koʻradi (Van Ho-
ecke & Warrington, 2023). 

Xalqaro arbitrajlar xalqaro huquq bilan 
bogʻliq murakkab masalalarni hal etishda 
maxsus tajriba va bilimlarni taqdim etadi. Bu 
esa muammoning yechimini izlayotgan to-
monlar uchun kechikishlar yoki turli huquqiy 
tizimlar oʻrtasidagi nomuvofiqliklar sababli 
yuzaga keladigan qiyinchiliklarga ega boʻlgan 

anʼanaviy milliy sud tizimlariga nisbatan qu-
laylik yaratadi.

Biroq xalqaro arbitrajga bogʻliqlik masa-
lasi maʼlumotlarning ochiqligi bilan bogʻliq 
xavotirlarni yuzaga keltiradi. Xususan, arbit-
raj jarayonlari bilan bogʻliq xarajatlar hamda 
ehtimoliy korrupsiya, bir davlatni boshqasi-
dan ustun qoʻyish kabi holatlar mustaqil tash-
kilotlar doirasida koʻrib chiqiladigan arbitraj 
ishlarida noxolislik ehtimolini yuzaga chiqa-
rishi mumkin (Van Zaten & Van der Meulen, 
2024).

7. Xalqaro xususiy huquq sohasining ri-
vojlanishi. Xalqaro xususiy huquq vositalari 
bugungi zamonaviy texnologiyalar davrida, 
shuningdek, savdo-iqtisodiy munosabatlar-
ning yangi rivojlanish bosqichlarida vujudga 
kelayotgan turfa xil muammolar yechimlarini 
samarali hal qilishda muhim ahamiyatga ega.

Iqtisodiy munosabatlar transchegaraviy 
tus olib borgani sari xalqaro xususiy huquq 
negizida yotuvchi muhim prinsiplarni tushu-
nish eng ustuvor vazifaga aylanib bormoqda. 
Bu holat nafaqat nizolarni hal etishni kafo-
latlaydi, balki bir necha muzokara bosqich-
laridan oʻtuvchi tomonlar oʻrtasidagi oʻzaro 
ishonchni mustahkamlashga ham xizmat qi-
ladi.  

Shuningdek, taʼlim bilan uygʻunlashtirish 
jarayonining izchil davom ettirilishi xalqaro 
xususiy huquqning zamonaviy jamiyat ehti-
yojlariga moslashuvchan huquqiy asos sifa-
tida samarali xizmat qilish imkoniyatlarini 
yanada kengaytiradi. Hozirgi zamonaviy ja-
miyatda uchraydigan muammolarning aksa-
riyati, avvalo, turli madaniyatga ega mamla-
katlarning oʻziga xos huquqiy anʼanalari bilan 
bir-biridan farqlanishi bilan izohlanadi.

Xulosa
Xalqaro xususiy huquq xalqaro iqtisodiy 

munosabatlar jarayonida vujudga keladi-
gan nizolarni transchegaraviy tranzaksiya-
larning murakkabligiga murojaat qiluvchi 
tizimli huquqiy asosga tayanib hal qilishda 
muhim rol oʻynaydi. Xalqaro iqtisodiy mu-

nosabatlar kengayib borgani sari aniq yu-
ridik yoʻriqnomalar, huquqiy hujjatlarni 
hamda xorijiy sudlar qarorlarini tan olish 
va qoʻllash mexanizmlariga boʻlgan ehti-
yoj juda tez surʼatlarda oʻsib boradi. Ush-
bu tadqiqot shuni koʻrsatib oʻtdiki, xalqaro 
xususiy huquq faqatgina nizolarni hal qi-
lish jarayonlarini yengillashtirishni emas, 
balki turli yurisdiksiyalardagi subyektlar 
uchun huquqiy oqibatlarni kutilganlik va 
ishonchliligini taʼminlashga xizmat qiladi. 
Aniq va toʻgʻri tashkil qilingan huquqiy mu-
hitni yaratish orqali, xalqaro xususiy huquq 
transchegaraviy munosabat ishtirokchilari 
oʻrtasidagi ishonchni mustahkamlab, ush-
bu munosabatlarning yanada rivojlanishiga 
oʻz hissasini qoʻshadi. Albatta, mazkur jara-
yonda biz yuqorida qayd etib oʻtganimizdek, 
nafaqat yangi normativ-hujjatlar va qonun-
larni yaratish, qolaversa, yetarli darajada 
qoʻllanmayotgan mavjud huquqiy vositalar-
dan samarali foydalanish ustida izlanish olib 
borish zarur (Wong, 2024).

Ushbu tadqiqot natijasi yuridik konf-
liktlar va huquqiy standartlarning xilma-
xilligini kamaytirish uchun xalqaro xusu-
siy huquq prinsiplarini yurisdiksiyalararo 
uygʻunlashtirishga boʻlgan harakatlarning 
ulkan ahamiyatini koʻrsatib beradi. Shuning-
dek, xalqaro nizolarni hal qiluvchi boʻlajak 
mutaxassislarni tayyorlash maqsadida hu-
quqiy taʼlim dasturlariga xalqaro xususiy 
huquq boʻyicha amaliy mashgʻulotlarni kiri-
tishni taklif qiladi (Xazratqulov, 2024). Bun-
dan tashqari, tadbirkorlik subyektlari trans-
chegaraviy nizolarni samarali hal qilishda 
oʻz imkoniyatlarini oshirish uchun xalqaro 
xususiy huquq tamoyillari va arbitraj kabi 
nizolarni hal qilishning muqobil metodlari 
bilan yaqindan tanishishi zarur. Ushbu tavsi-
yalarni qabul qilish va qoʻllash orqali tomon-
lar kelib chiqishi mumkin boʻlgan transche-
garaviy nizolar va ularning oqibatlarini hal 
qilishda qiyinchiliklarga duch kelish ehtimoli 
kamayadi.

